
ՀՏԴ 614.2ֈ616-007 
 

 

Հակավիրուսային դեղերի նկատմամբ սպառողների 

նախընտրությունների վերլուծությունը 

 
Մ.Հ.Բեգլարյան, Լ.Գ. Նազարյան, Ա.Բ. Բարսեղյան 

 

Երևանի Մխիթար Հերացու անվան պետական բժշկական համալսարան, 
Դեղագործության կառավարման ամբիոն 

0025, Երևան, Կորյունի փ., 2  

 
Բանալի բառեր. հակավիրուսային դեղեր, դեղագործական կազմակերպու-

թյուն, գին, դեղաձև, դեղագործական շուկա, գրիպ 

 

Ներածություն 

 
Հակավիրուսային դեղամիջոցները դեղերի առանձին դաս են, 

որոնք կիրառվում են վիրուսային վարակների բուժման ժամանակ: 

Վիրուսները հարուցում են տարատեսակ հիվանդություններ՝ սկսած 

ինքնաբուժման ենթարկվող հիվանդություններից մինչև սուր ընթաց-

քով, նույնիսկ մահացու հիվանդություններ [8,11]: Հատկապես վիրու-

սային պանդեմիաների ժամանակ (օրինակ` 2019-nCoV), երբ դեռ բուժ-

ման մեթոդներ, դեղեր և պատվաստանյութեր չեն ստեղծվել, հիմնա-

կանում իրականացվում է ախտանիշային բուժում, և զուգահեռ կի-

րառվում են հակավիրուսային դեղեր: 2019-nCoV պանդեմիան ցույց 

տվեց, որ լայն սպեկտրով նոր հակավիրուսային միացություններ մշա-

կելու կարիք կա ամբողջ աշխարհում [5,9]:  

Գրիպի վիրուսը խիստ վարակիչ շնչառական հիվանդություն է, 

որն ամեն տարի առաջացնում է սեզոնային բռնկումներ և երբեմն ան-

կանխատեսելի համաճարակներ. հիվանդացության և մահացության 

բարձր ցուցանիշներով այն մեծ վտանգ է ներկայացնում ամբողջ աշ-

խարհում հանրային առողջության համար: Գրիպի և սուր շնչառական 

վարակների կանխարգելման և բուժման համար բավականին արդյու-

նավետ կիրառություն ունեն հակավիրուսային դեղերը, սակայն վեր-

ջին տարվա ուսումնասիրությունները փաստում են, որ նոր հակա-

վիրուսային դեղամիջոցներ մշակելու հրատապ անհրաժեշտություն 

կա, քանի որ գրիպի բոլոր շտամների դեմ ուժեղ հակավիրուսային 

ակտիվությամբ դեղեր գոյություն չունեն [3,10]ֈ  

Դեղերի ընտրությունը բազմատարր գործընթաց է, որի հիմնա-

կան, առաջնային գործոնը դեղի գինն է [13]: Թեև տնտեսական 

գործոնները կարևոր դեր են խաղում սպառողների ԱԴՏ (առանց 

դեղատոմսի տրվող) դեղերի ընտրության գործում, սակայն մի շարք 

այլ գործոններ, ներառյալ գովազդները, ԱԴՏ դեղամիջոցի նախընտ-

րելի ձևը, ԱԴՏ դեղերի անվտանգությունը և նախընտրելի ընկերու-

թյունը կարող են ևս մեծ ազդեցություն ունենալ դեղերի ընտրության 

մեջ [7]: Ըստ Իրաքում իրականացված հետազոտության՝ դեղամիջոցի 

նախընտրելի ձև էին պատիճները, որոնք, ըստ սպառողների, կուլ 

տալու համար ամենահարմարն էին, ինչպես նաև սպառողները թյուր 

պատկերացում ունեին կարծր դեղաձևի թերապևտիկ օգուտների 

վերաբերյալ [6]: Դեղատան սպառողները ԱԴՏ դեղերն ընտրելիս հաշ-

վի են առնում մի շարք չափանիշներ՝ դեղերի անվտանգություն, ար-

դյունավետություն, պիտանիության ժամկետ, կողմնակի ազդեցու-

թյուններ, դեղաձև, ցուցումներ և հակացուցումներ [4]: 

Աշխատանքի նպատակն է Հայաստանի Հանրապետության (ՀՀ) 

դեղագործական շուկայում ուսումնասիրել և գնահատել հակավիրու-

սային դեղերի նախընտրության վրա ազդող որոշ գործոններ:  

 

Նյութը և մեթոդները 
 

Ուսումնասիրությունն իրականացվել է սոցիոլոգիական եղա-

նակով, այն է՝ հարցաթերթիկների օգնությամբ: Սոցիոլոգիական մե-

թոդները թույլ են տալիս կարճ ժամանակահատվածում ստանալ 

հանրային կարծիքի վրա հիմնված ճշգրիտ տեղեկատվություն: Հա-

կավիրուսային դեղամիջոցների ընտրության ժամանակ, սպառողա-

կան նախընտրությունների բացահայտման նպատակով, օգտագործվել 

են հարցաթերթիկներ, որոնք մշակվել և կիրառվել են Ուրալի պե-

տական բժշկական համալսարանի գիտնականների կողմից 

(https://docs.google.com/forms/d/1E7NqejDOJWWa6GNlBpFzPfYmXw1GcY

ApUuBj8mO7o3k/viewform ):  

Հետազոտությունն անց է կացվել մայրաքաղաքի՝ կամայական 

ընտրված 285 դեղատան աշխատակիցների շրջանում, չկրկնվող պա-

տահական ընտրանքի սկզբունքով, 2020թ.-ի առաջին եռամսյակում:  

Տեղեկատվության զանգվածի մաթեմատիկական մշակումն իրա-

կանացվել է ժամանակակից համակարգչային տեխնոլոգիաների կի-

րառմամբ: Հետազոտության նյութի ծավալը որոշվել է կրկնակի պա-

տահական ընտրության բանաձևով. 
2

2 2

N x z x p(1 - p)
n = ,

d  x N + z x p(1 - p)
 

file:///C:/Users/Elen/Desktop/+Հակավիրուսային/(https:/docs.google.com/forms/d/1E7NqejDOJWWa6GNlBpFzPfYmXw1GcYApUuBj8mO7o3k/viewform
file:///C:/Users/Elen/Desktop/+Հակավիրուսային/(https:/docs.google.com/forms/d/1E7NqejDOJWWa6GNlBpFzPfYmXw1GcYApUuBj8mO7o3k/viewform

որտեղ՝ 

n – ը ընտրանքի ծավալն է, 

N- ը` Երևան քաղաքի դեղատների թիվը, 

z– ը` առաջին տիպի սխալի հավանականությունը (α), որը 

չպետք է գերազանցի 0.05-ը և հավասար է 1.96-ի, 

p – ն` սպասվող տարածվածության մեծությունը, 

d –ն` ցուցիչի սահմանային սխալը: 

Տվյալ հետազոտության անցկացման համար հարցվողների թիվը 

որոշվել է The Survey System Version 11.0 պահանջների համաձայն՝ 

հաշվի առնելով հետազոտվող դեղատների թիվը (ըստ ՀՀ ԱՆ (Առող-

ջապահության նախարարություն) տրամադրած տվյալների՝ Երևա-

նում դեղատների ընդհանուր քանակը 1096 է ), առաջին տիպի սխալի 

հավանականությունը՝ 5% (α = 0.05), գնահատման ճշգրտությունը՝ 3% 

(Δ = 3%): Դիտարկվել է նաև վատագույն սցենարի տարբերակը՝ P=0.5, 

քանի որ ՀՀ-ում անցկացված նման հետազոտությունների արդյունքներ 

չեն գտնվել.  
2

2 2

1096 x 1,96 x 0,5(1 - 0,5)
n = = 285

0,05  x 1096 + 1,96  x 0,5(1 - 0,5)
 

 

Ուսումնասիրության էթիկական կողմը պահելու նպատակով հե-

տազոտության յուրաքանչյուր մասնակցի բացատրվել են հետազոտու-

թյան նպատակը և մասնակցության կամավորության սկզբունքը: Հայոց 

լեզվով կազմված հարցաթերթիկները հասանելի ու հասկանալի են 

եղել դեղատան տարբեր տարիքային և կրթական մակարդակ ունեցող 

աշխատակիցների համար: Տվյալների վերլուծության նպատակով օգ-

տագործվել է SPSS ծրագրային փաթեթը: 

 

Արդյունքները և քննարկումը 
 

Հարցմանը մասնակցել են 285 դեղատան աշխատակիցներ, յու-

րաքանչյուր դեղատնից՝ 1 աշխատակից: Նրանցից 49%–ը դեղագործ 

էին, 34%-ը՝ դեղագետ մագիստրոս, իսկ 17%–ը՝ դեղագետ բակալավր:  

Ըստ հետազոտության տվյալների՝ դեղատներից առավել շատ 

իրացվում են այն հակավիրուսային դեղերը, որոնց արժեքը տատան-

վում է 801-2500 դրամի սահմաններում (42%): Սպառողների 33%-ը 

նախընտրում է 2501-4000դր., իսկ 17%-ը՝ մինչև 800դր. արժողությամբ 

հակավիրուսային դեղերը (նկ.1):  

Նկ.1. Հակավիրուսային դեղերի նախընտրելի գնային սեգմենտները 

 

Հակավիրուսային դեղամիջոցներ ընտրելիս առավել պահանջ-

ված են դեղահաբերը (51%), դեղապատիճները (20%) և կաթիլները 

(18%), (նկ.2): 

 

 

Նկ. 2. Հակավիրուսային դեղաձևերի նախընտրությունը 

 

Հետաքրքիր էր իմանալ նաև, թե հակավիրուսային դեղեր ընտ-

րելիս սպառողները դեղի որ հատկանիշներն են կարևորում: Պարզվեց, 

որ սպառողների 31%-ը հակավիրուսային դեղերն ընտրում են՝ հաշվի 

առնելով դեղի արժեքը, 31%-ը` բուժական արդյունավետությունը, 

24%-ը` բուժման կուրսի տևողությունը, 13%-ը` կողմնակի ազդեցու-

թյունների բացակայությունը (նկ.3):  
 

 

Նկ. 3. Հակավիրուսային դեղերի ընտրության չափանիշները 
 

Հարցաթերթիկների տվյալների վերլուծության հիման վրա պարզ 

է դառնում, որ սպառողների 23%-ը հակավիրուսային դեղեր գնելիս 

նախընտրում է Կագոցելը, 19%-ը՝ Անաֆերոնը, 19%–ը՝ Օքսոլինային 

քսուքը, 17%-ը՝ Արբիդոլը, 7% –ը՝ Ինգավիրինը, 8%-ը՝ Ամիքսինը, և 

միայն 5%-ն է ընտրում Լավոմաքսը (նկ.4): 

 

 

Նկ.4. Հակավիրուսային դեղերի իրացումը՝ ըստ անվանումների 

Քննարկումը 
 

ՀՀ դեղագործական շուկայում բացակայում են տեղական ար-

տադրության հակավիրուսային դեղերը, իսկ ներմուծվող հակավի-

րուսային դեղերը սահմանափակ քանակությամբ են: Երբեմն, հատ-

կապես համավարակի պայմաններում, նկատվում է տվյալ դեղերի 

առաջարկի պակասորդ, որն էլ վկայում է այն մասին, որ անհրա-

ժեշտություն կա ուսումնասիրելու և ընդլայնելու հակավիրուսային 

դեղերի տեսականին: Դեղերի օպտիմալ տեսականու ձևավորման և 

մարքեթինգային պլանավորումը կազմակերպելու համար անհրաժեշտ 

է դեղագործական շուկայի մշտական ուսումնասիրություն՝ հաշվի առ-

նելով տնտեսական, քաղաքական, գիտատեխնիկական, սոցիալական 

և այլ գործոններ:  

Հետազոտության արդյունքները ցույց են տալիս, որ ՀՀ-ի դեղա-

գործական շուկայում հակավիրուսային դեղերից առաջատարը Կա-

գոցելն է՝ գրանցելով իրացման ամենամեծ ծավալները: Տվյալ տեսա-

կանու ավելի մեծ քանակությամբ ներմուծումը կարող է լինել բավա-

կանին խոստումնալից մեծածախ դեղագործական կազմակերպու-

թյունների համար: Գրիպի և սուր շնչառական վիրուսային վարակ-

ների կանխարգելման և բուժման ազդեցության տեսակետից առավել 

խոստումնալից է նաև դեղորայքի դեղահաբ դեղաձևըֈ Հակավիրու-

սային դեղեր ընտրելիս սպառողները նախևառաջ կարևորում են դեղի 

արժեքը՝ նախընտրելով 801-2500դր. գնային սեգմենտը, քանի որ Հա-

յաստանի Հանրապետությունում սպառողներն ունեն միջին և ցածր 

գնողունակություն [12]: Ըստ իրականացված հետազոտության՝ դեղի 

գինը տոկոսային հարաբերությամբ համարժեք է բուժական ազդեցու-

թյանը, ինչն էլ վկայում է դեղի իրացման ծավալի վրա գնի մեծ ազդե-

ցության մասինֈ Համաձայն Ռուսաստանի Դաշնությունում (ՌԴ) կա-

տարված հետազոտությունների՝ առաջատար հակավիրուսային դեղ է 

Ացիկլովիրը, որին հաջորդում է Ինգավիրինը: ՀՀ-ի և ՌԴ-ի հետազո-

տության տվյալները համընկնում են դեղաձևի ընտրության դեպքում, 

որտեղ սպառողները նույնպես նախընտրում են դեղահաբը [1,2]:  

ՀՀ-ի հակավիրուսային դեղերի դեղագործական շուկայի ներ-

կայիս վիճակը կարևոր փուլ է ցանկացած նոր դեղամիջոցի ներմուծ-

ման և, առավել ևս, արտադրության համար: Այս առումով կարևորվում 

է ներկայիս դեղագործական շուկայի հակավիրուսային միջոցների 

իրացման ծավալի, ինչպես նաև սպառողների հակավիրուսային դեղե-

րի վերաբերյալ նախընտրությունների ուսումնասիրությունը, որի ար-

դյունքները կարող են օգտակար լինել դեղագործական կազմակեր-

պությունների համար:  

Մեծածախ և մանրածախ դեղագործական կազմակերպություն-

ներին առաջարկվում է ընդլայնել հակավիրուսային դեղերի տեսա-

կանին՝ հաշվի առնելով սպառողների նախընտրությունները, ճշգրտել 

և վերանայել գնային քաղաքականությունը՝ այն առավել մատչելի և 

հասանելի դարձնելով սպառողի համար:  
Ընդունված է 22.03.22 

 

Анализ потребительских предпочтений при выборе 

противовирусных лекарств 

 

М.Г.Бегларян, Л.Г. Назарян, А.Б. Барсегян 

 

В современной медицине противовирусные препараты рекомен-

дуются для лечения и профилактики гриппа и других ОРВИ. Группа 

противовирусных препаратов нуждается в расширении ассортимента с 

учетом эпидемической ситуации во всем мире. При выборе лекарств из 

желаемой фармакологической группы потребители кроме показаний 

обращают внимание также на безопасность, эффективность, цену, срок 

годности, побочные эффекты, противопоказания и т.д. 

Цель работы – изучить и оценить некоторые факторы, влияющие на 

предпочтение противовирусных препаратов на фармацевтическом рынке 

Республики Армения. 

Это описательное перекрестное социологическое исследование, про-

веденное в Ереване в течение 2020 года. Исследование проводилось среди 

285 сотрудников аптек, выбранных случайным образом. Количество анкет 

было определено с помощью The Survey System Version 11.0. с учетом 

количества аптек. Данные, полученные в результате опросов, были за-

регистрированы в статистическом пакете программ SPSS (версия 12.0). 

Выявлено, что около 49% участников опроса закончили медицин-

ский колледж (фармацевты), 34% имели степень магистра и 17%–степень 

бакалавра фармации. По данным исследования, цена наиболее прода-

ваемых противовирусных препаратов колебалась в диапазоне 801-2500 

драм (42%), а самой популярной лекарственной формой были таблетки 

(51%). Выбор потребителями противовирусных препаратов в равной 

степени основывался на цене и терапевтической эффективности препарата 

(31%), а наиболее предпочтительным противовирусным препаратом был 

Кагоцел (23%). 

Исследование показало, что фармацевтические компании могут 

расширять ассортимент выпускаемых и импортируемых противовирусных 

лекарств в соответствии с предпочтениями потребителей, корректировать 

ценовую политику и делать эти препараты более доступными для 

потребителей. 

Analysis of Consumer Preferences for Antiviral Drugs 

 
M. H. Beglaryan, L. G. Nazaryan, A. B. Barseghyan 

 

In modern medicine, antiviral drugs are recommended for the treatment 

and prevention of influenza and other acute respiratory viral infections. The 

group of antiviral drugs needs to be expanded taking into account the epidemic 

situation around the world. When choosing medicines from desirable 

pharmacological group, consumers not only pay attention to indications, but 

also drug safety, efficacy, price, expiration date, side effects, contraindications, 

etc. 

The aim of the work is to study and evaluate some factors influencing the 

preference of antiviral drugs in the pharmaceutical market of the Republic of 

Armenia. 

This is a descriptive cross sectional sociological research conducted in 

Yerevan during 2020. The study was carried out among 285 pharmacy 

employees selected randomly and involved to participate. Number of 

questionnaires was determined by The Survey System Version 11.0. taking into 

account the number of the drugstores. Data obtained as a result of surveys were 

registered in statistical SPSS software package (version 12.0). 

It had been revealed that about 49% of the participants graduated from 

medical college (pharmacists), 34% had a master’s degree and 17% had a 

bachelor’s degree in pharmacy. According to the research data, the most sold 

antiviral drugs price fluctuates in the range of 801-2500 AMD (42%) and the 

most popular dosage form was tablet (51%). Consumers' choice of antiviral 

drugs was based equally on the price and therapeutic effectiveness of the drug 

(31%) and the most preferred antiviral drug was the Cagocel (23%). 

The study showed that pharmaceutical companies could expand the range 

of manufactured and imported antiviral drugs in accordance with consumer 

preferences, adjust pricing policies and make these drugs more affordable to 

consumers. 

